
Ni sentas dilemon...

preskati ée ¢iu numero, kiam ni decidas: éu redakti specialan
numeron kun iom ampleksa prezento de unu temo, at rezigni
pri la strebado al profundeco kaj kunmeti kiel eble plej varian
revuon? Ci-foje ni elektis la duan vojon, kaj ne limigis nin je
iu centra temo.

Sur la sekva pago ni donas mallongan resumon pri la
Rezolucio de la 12-a Kongreso de la Hungara Socialisma
Laborista Partio, kunsidinta dum la printempo: espereble tiu
rezolucio aperos ankat kiel aparta broSuro, kaj informigemaj
legantoj povos studi gian plenan tekston.

Intervjuo pri la laboro de la eldonejo Corvina, konata por
la esperantistoj per verkoj kiel La Tragedio de I’ Homo,
Libero kaj amo ktp., certe interesos multajn. Literaturamantoj
— kaj precipe Satantoj de la Esperanta literaturo — fakte
povos esti aparte kontentaj pri tiu ¢i numero, ja aperas pluraj
literaturtemaj artikoloj. Elstaras el tiuj detala superrigardo
pri la pasintjara Esperanta beletro. Tiu ¢éi kontribuajo de Karl
Pov (kiu cetere identas kun la aferema Charles R. L. Power,
Konstanta Kongresa Sekretario de UEA) aperas ankal en la
TEJO-revuo Kontakto. Dolora evento aktualigas la artikolon
pri Ludmila Jevsejeva. Abundajn priliteraturajn aludojn en-
havas ankati la intervjuo kun la elstara figuro de la Esperanta
kulturo, profesoro Gaston Waringhien.

Ne mankas ankat literaturajoj. La porinfanaj poemoj de
la latvino-sovetianino Ludmila Jevsejeva certe pla¢os ne nur
al infanoj, kaj rikoltos indan sukceson ankat la belega poemo
Dankon al du de la sud-afrikano Edwin de Kock. (Jen, kiel
internaciisme elasta estas nia Hungara Vivo!)

Redaktinto de Enciklopedio de Esperanto, Lajos Kokény
prezentas sian samgeneracianon, la grafikiston Patulo Varsd-
nyi, kies nomo sonas familiare por konantoj de la jarkolektoj
de Literatura Mondo. Ni raportas ankaii pri nova sukceso de
Esperanto, kiup gi atingis antai hungara parlamenta ko-
misiono.

Certe jam nur tre maljunaj esperantistoj memoras pri la
interesa historio de la kooperativo ,,Interhelpo”, sed ver§ajne
ankal gejunuloj volonte ekkonos gin.

Por tiuj niaj legantoj, kiuj abonas nian revuon per §tataj
perantoj en socialismaj landoj, baldati alvenos la tempo de
reabono. Espereble, neniu nia abonanto forgesos pri tio, eé,
kelkaj eble povos konvinki siajn amikojn, ke indas elspezi
kelkajn rublojn, levojn, zlotojn, markojn, kronojn ktp. por
ricevi sesfoje dum la jaro ampleksan kaj teknike belan revuon,
kiu ankal enhave ne postrestas al la plej multaj Esperantaj
kulturaj revuoj. Cu?

Laborkongreso
de hungaraj komunistoj

Inter la 24-a kaj 27-a de marto &i-
jare kunsidis en Budapesto la 12-a
Kongreso de la Hungara Socialisma
Laborista Partio. Tiu & partio, ko-
lektanta la kremon de la hungara la-
borularo — gia membraro dum la
lastaj kvin jaroj kreskis de 754 000
gis 812000 — jam depost pli ol 23
jaroj portas la plej grandan socian
respondecon por la progreso de nia
lando. La nuna kongreso ankaii ha-
vis la taskon fari superrigardon pri
la lastaj kvin jaroj, pasintaj depost
la 11-a Kongreso en 1975, kaj difini
la ¢efajn direktivojn de la agado gis
la sekva kongreso, okazonta en 1985.

La socia prestigo de la Hungara
Socialisma Laborista Partio estas tre
granda kaj profunda en nia lando.
Tiu ¢&i prestigo sekvas ne el hierar-
kiaj kialoj, nome, ke tiu partio po-
sedas la politikan potencon, sed cefe
el tio, ke tiun politikan potencon gi
uzas por la popolo kaj datre
konsultante kun la popolo.

Belan ekzemplon pri tio donas la
fakto, ke la tezoj de la kongreso es-
tis vaste publikigitaj jam plurajn
monatojn antaul la kongreso. La par-
lio konscias, ke giaj decidoj havas
konsekvencojn ne nur por la propra
membraro, sed por la tuta hungara
popolo, tial gi volis koni la opinion
de ¢iuj hungaraj laboruloj. Dum la
antailikongresa tempo tiuj tezoj estis
pritraktitaj praktike en &iuj entre-
prenoj, oficejoj, lernejoj ktp., kaj en
tiu pritraktado vaste partoprenis an-
kaii ne-partianoj. La diskutojn ka-
rakterizis esenca konsento
kaj aprobo, tamen ne mankis
ankaii kritikaj rimarkoj, elvokitaj
de helpemo, de la deziro kontribui
novajn vidpunktojn al la komuna
observado de la socia realo. La tut-
landa demokratia pritrakto, kiel pos-
te emfazis la gvidantoj de la partio,
signife kontribuis al la konceptado
de la projekto de la kongresa rezo-
lucio. Oni povas diri, ke tiu projek-
to do respegulis ne nur la opinion
de la membraro de la partio, sed tiun
de la tuta hungara popolo. Ne estas
mirinde, ke la kongreso akceptis gin
unuanime.

La rezolucio ampleksas ¢€iujn te-
mojn kaj terenojn, kiuj rekte aii ne-
rekte influas la vivon de la hungara
popolo.

La unua ¢éapitro pritraktas la in-
ternacian situacion kaj la
eksteran politikon de
Hungario. Gi analizas la situaci-
on de la tri ¢efaj Statogrupoj de la
nuna mondo: tiun de la socialismaj
landoj, evoluintaj kapitalismaj lan-

doj kaj de la evolulandoj. Emfazan-
te la gravecon de la paca kunekzista-
do, montrante la gisnunajn signifajn
rezultojn de la malstreéigo, la rezo-
lucio atentigas pri tio, ke certaj for-

toj en la kapitalismaj landoj strebas
likvidi tiujn rezultojn, kaj volas re-
vivigi la atmosferon de la malvarma
milito. Kontraii tiuj fortoj necesas
batali, kaj la Hungara Popolrespub-
liko, bezonanta pacan internacian
klimaton por sia progreso, laii siaj
kapabloj nepre strebas por intensigo
de la internacia kunlaborado, kiu es-
tas la sola rimedo solvi tiajn univer-
salajn taskojn, kiel certigo de krud-
materialoj, energio, mangajoj, likvi-
do de la malsato en la mondo, pro-
tektado de la natura medio ktp.

La dua éapitro temas pri la so-
ciaj kaj politikaj rilatoj
en Hungario. La rezolucio goje no-
tas la unuecon de diversaj tavoloj de
la hungara laborularo: laboristoj,
kamparanoj kaj intelektuloj. Tiu
unueco estas sekvo de dudekjara
konsolidiginta politiko, kiu skrupu-
le gardas la socian justecon en la
lando.

La tria éapitro estas eble la plej
ampleksa: gi analizas la hungaran
ekonomion. Parolante pri la pa-
sintaj kvin jaroj, gi notas, ke la lan-
do atendeble ne sukcesos plenumi la
ti-jare finigontan kvinjarplanon, ta-
men, la atingitaj rezultoj estas apre-
zindaj. La ekonomion malfavore in-
fluis la 8angoj, kiuj okazis en la pre-
zoj de la monda merkato, sed ne
mankis ankaii enlandaj faktoroj, ki-
uj bremsis la progreson. Oni povas
konkludi, ke dum la venontaj jaroj
en la hungara ekonomio necesos doni
pli da atento al terminoj kiel Spa-
rado, raciigo, efike co.

La kvara éapitro tusas la proble-
maron de la vivnivelo, viv-
cirkonstancoj kaj socia
prizorgado. La baza celo sur
tiuj kampoj dum la sekvaj kvin ja-
roj estos la konservo kaj firmigo de
la gis nun atingita, ne neglektinda
nivelo, Oni devas krei favoran at-
mosferon por tio, ke la laboruloj bo-
ne eluzu la eblojn, kiujn la atingita
vivnivelo certigas por ili, kaj kon-
forme al tio plibonigu ankaii la kva-
lito de ilia vivo.

La kvina ¢apitro pritraktas la si-
tuacion de ideologio, scien-
co kaj kulturo. Kontente gi
notas, ke la scienca socialismo en
Hungario havas firman prestigon,
sed de tempo al tempo akiras signi-
fan influpovon ankaili aliaj ideolo-

Janos Kddéar diras la fermajn
vortojn de la Kongreso

gioj. La rezolucio alvokas batali
kontraii tiuj ideologioj, sed la armi-
loj de tiu batalo povas esti nur edu-
kado, diskutoj, konvinkado.

La sesa ¢apitro pritraktas la rila-
ton infer la partio kaj la
amasorganizajoj. Koncerne la
partion, gi emfazas interalie, ke ne-
cesas altigi la postulojn, starigitajn
antati giaj gvidantoj kaj membroj.
La partio direktas, helpas ankaii
aliajn organizajojn, sed tion gi faras
ne rekte, sed pere de la komunistoj,
laborantaj en tiuj organizajoj. La
Komunisma Junulara Asocio, sindi-
katoj kip. devas kunlabori sur siaj
specialaj laborkampoj, por realigi la
celojn de la partio, por kiuj celoj ja
donis sian aprobon la tuta popolo.

La sepa ¢apitro temas pri la in-
ternacia agado de la par-
tio. La Hungara Socialisma Labo-
rista Partio opinias, ke la marksis-
mo—Ileninismo estas scienca teorio,
sencese ri¢iganta per la agado de la
komunistaj kaj laboristaj partioj de
la mondo. Sed la komunisma movado
estas esence internaciisma
movado, kaj tio neprigas konservon
de firma komuna ideologia kaj poli-
tika bazo de diverslandaj partioj,
por efike partopreni la internaciska-
lan klasbatalon. Kompreneble, ne eb-
las koncize doni veran, nuancitan
bildon pri la kongresa rezolucio, ta-
men, la supra skizo almenaii kon-
jektigas la dimensiojn de la plenu-
mita laboro.

La kongreso — kiun ankaii la in-
ternacia burga gazetaro epitetis 1a -
bora Kkongreso — elektis ankaii la
gvidorganojn de la partio. Unua se-
kretario denove elektigis Jinos
Kadar, kiu jam depost pli ol 23
jaroj laboras en tiu posteno, kaj

_ havas signifajn meritojn en tio, ke la

lastajn du jardekojn de nia lando
karakterizas seninterrompa kaj trank-
vila progreso sur éiuj kampoj de la
vivo,



Esperanto antau parlamenta komisiono

Okazis la unuan fojon en Hunga-
rio, ke la Ministerio pri Instruado
analizis la situacion de la lerneja
instruado de Esperanto, kaj pri tio
raportis por la Kultura Komisiono
de la Hungara Parlamento.

De 1911, la Esperanto-movado estis
jam plurfoje temo de diskutoj kaj
alparoloj en la Hungara Parlamento
kaj de 1945, la liberigo de la lando,
gi intense evoluis kaj germis en gi
multaj wvaloraj iniciatoj. Unu el ili
estis — en 1976 — la propono de 140
parlamentaj deputitoj al la Kultura
Komisiono de la Parlamento, kiu
konsilis pritrakti kaj vaste ekzameni
la lingvajn problemojn de internaci-
aj rilatoj, kaj la eblan internacian
rolon de Esperanto*.

Tiu iniciato, pro diversaj katizoj,
ne povis realigi, sed la 14-an de de-
cembro de 1979 gi realifis en modi-
fita formo, kiam d-ino Maria Hanga,
vieministrino pri instruado prezentis
raporton al la Kultura Komisiono de
la Parlamento. La kunsidon de la
Komisiono partoprenis Sarolta Raf-
fai, vicprezidantino de la Parlamento,
la komisianoj mem kaj kelkaj invit-
itoj: spertuloj de la temo kaj funkci-
uloj de la Esperanto-movado. Unue
d-ino Maria Hanga prezentis la mi-
nisterian maporton, kaj poste 1la
¢eestantoj eldiris sian opinion, pli-
ri¢igante tiel la pensojn kaj la da-
taron de la raporto. La vicministrino
donis respondon al la alparoloj, kaj
la kunsido finigis per la fermvortoj
de Janos Géczi, prezidanto de la Kul-
tura Komisiono.

Hungara tradicio
de la instruado de Esperanto

»La internacia signifo kaj kultura
rolo de Esperanto ¢iam pli kreskas,
kaj gia instruado en Hungario estas
tradicio devenanta ankau el la la-
borista movado” — diris d-ino Han-
ga. Sia raporto detale analizis la
situacion de la lerneja instruado de
Esperanto sur la opaj edukaj niveloj.

* Vidu en HV 1976/1.

Pri tio la ministerio mem kolektis
indikojn, el la diversgradaj lernejoj
de la tuta lando. Parolante pri la
bazlernejoj — en kiuj pluraj centoj
da infanoj lernas la Internacian
Lingvon — 8§i substrekis la valoran
kunlaboron elformigintan inter la
lernejoj mem, Hungara Esperanto-
Asocio kaj certaj sociaj organizajoj,
kiel ekzemple la Stata Junulara Ko-
mitato atu la Asocio de Pioniroj. Tiu
kunlaboro ebligas enkonduki ekster-
lernejajn formojn de la instruado,
kiaj estas la fakrondoj aii la diversaj
lernokonkursoj. La situacio de la
instruado de Esperanto ne estas tiom
favora en la mezlernejoj, kie la
lernantoj povas elekti la Internacian
Lingvon kiel nedevigan studobjekton.
La vicministrino menciis ankai la
pretigantan reformon lal kiu, de la
1981/82-a studjaro, Esperanto estos
elektebla en la mezlernejoj kiel tria
fremda lingvo. En la plej alta nivelo
— altlernejoj kaj universitatoj —
prezentifas kaj sukcesoj, kaj prob-
lemoj: d-ino Hanga lalide menciis la
internacie konatan Esperanto-fakon
de Universitato Eotvos Lorand.

La ministreja raporto taksis tre
pozitive la edukajn kaj pedagogiajn
valorojn, kiuj nestas en la lingvo
mem kaj en gia instrua procezo.
Necesas e¢ pli bone profiti tiujn
valorojn, tial la Ministerio pri Inst-
ruado ankal en la estonto konsideros
la internacian skalon de la evoluigo,
kaj Kklopodos kontentigi la realajn
postulojn, surbaze de la eksterlandaj
rezultoj kaj la enlanda tradicio de
la Esperanto-instruado.

Ricigaj pensoj de la alparolintoj

La raporton de d-ino Hanga sekvis
alparoloj de la invititoj-éeestantoj,
kiuj el diversaj fokusoj aldonis ion
gravan kaj konsiderindan al la temo.
Ni akcentas kelkajn pensojn de la
opaj alparolintoj.

Mih4aly Mandics, deputito, céefsek-
retario de la Demokratia Aso¢io de
Hungarlandaj Sudslavoj taksis dezi-
rinde, ke ankali la Ministerio pri
Kulturo raportu por la Komisiono

pri la rolo de Esperanto en la pub-
lika kulturo. Endre Barat, deputito,
sekretario de la urba partia komitato
de Szentendre, vicprezidanto de Hun-
gara Esperanto-Asocio proponis, in-
teralie, ke la Ministerio pri Instruado
helpu per samaj metodoj la instrua-
don de Esperanto, kiel tiun de aliaj
fremdaj lingvoj. D-ro Lészl6 Deme,
profesoro pri lingvistiko en la scien-
cuniversitato de urbo Szeged, donis
interesajn informojn pri la lingvo
mem, el lingvistika vidpunkto. D-ro
Gyorgy Szépe, sekciestro de la Insti-
tuto pri Lingvoscienco opiniis, ke
nuntempe pli gravas la kvalita ol la
kvanta evoluigo de la instruado de
Esperanto. Tibor Vaské, sekretario de
la Hungara Esperanto-Asocio de-
nombris kelkajn konkretajn katizojn,
pro kiuj la lerneja instruado ne povis
pli dezirinde disvastigi. Zsuzsa Bar-
csay, mezlerneja instruistino, gvidan-
to de la Instrua Komisiono de HEA
parolis pri la edukaj celoj de la inst-
ruado de Esperanto, kaj menciis, ke
lastatempe ankalu kelkaj eksterlan-
daj parlamentoj okupigis pri la in-
ternacia lingvo.

Stimulo por la estonto

La decembra kunsido de la Kultura
Komisiono de la Hungara Parlamen-
to estas sukceso por nia Esperanto-
movado, rezulto de gia persista, cel-
konscia laboro. En la historio de la
Hungaria movado tiu estas la unua
fojo, ke alta oficiala forumo, kiel
estas la Parlamento, tiom detale kaj
zorgeme analizis la situacion de la
instruado de la 90-jara Internacia
Lingvo. Tio montras, ke la afero de
nia lingvo ne estas plu preteratent-
ebla, ¢iam pli evidentigas giaj
multflankaj valoroj, gia taligeco por
instruado kaj, en pli altaj niveloj,
por la interpopola komunikado. Eble
ni ne troigas dirante, ke la Ministro
pri Instruado kaj la Kultura Komi-
siono de la Parlamento entreprenis
pioniran iniciaton; ilia atento al la
internacia lingvo estas stimulo por la
estonto.

Zsuzsa Varga—Haszonits

Internaciaj sancoj de malgrand-nacia kulturo
Pri la 25-jara Libroeldonejo CORVINA

Laudire La tragedio de 'homo de
Maddch kaj la poemoj de Petdfi es-
tas inter la plej konataj Esperantaj
tradukajoj el la naciaj lingvoj. La
¢i-jare jubilanta fremdlingva eldone-
jo CORVINA eldonis ambal krom
aliaj belaj libroj. Por konigi gian
agadon, ni intervjuis la cefredakto-
rinon de CORVINA, s-inon Eva Ve-
ress.

Via eldonejo estas preskaii nur

laiinome konata de vasta esperan-

tista publiko. Bonveolu informi la

legantaron de HUNGARA VIVO

pri la celoj kaj faroj de CORVINA.
Inter la hungaraj libroeldonejoj
CORVINA portas plejparte la tas-
kon: konigi al la monda publiko la
hungaran kulturon pere de fremd-
lingvaj libroj. Komprenu tion en tre
vasta senco! Ni eldonas librojn be-
letrajn — ankati por infanoj kaj ju-
nuloj —, pri diversaj artoj, pri histo-
riaj kaj politikaj temoj, pri la lando
mem, kaj tiel plu. Hungarlingve ni
eldonas nur belartajn ilustritajn al-
bumojn, kio cetere faciligas la simi-
lajn fremdlingvajn eldonojn. Se de-
zirate, mi povas citi kelkajn ciferojn:
dum 25 jaroj 3900 libroj, sume en 33
milionoj da ekzempleroj.

Tio signifas jare pli ol 150 eldona-

jojn! Surprize granda nombro, pre-

cipe se mi pensas pri la verSajne

granda traduklaboro. Kiuj lingvoj

estas reprezentataj en via agado?
Tion forte determinas kompreneble
niaj komercaj rilatoj, la mendoj de
eksterlandaj librovendistoj, krom
aliaj faktoroj. Praktike la duono de
niaj eldonajoj iras — tradicie — al
la germanlingvaj landoj. La kvinono
de la tuto estas anglalingva; sekvas
la franca, rusa, hispana, itala kaj na-
ture la najbarlandaj lingvoj. Eblas
ankoratl longe daurigi, ¢éar ni presi-
gis, eldonis i. a. ankal en la araba,
indoneza, kimra, latina, portugala,
por mencii el la — por ni — malpli
kutimaj. Esperanto estas jam kuti-
ma al ni: romanoj, bildlibroj, poezio
estis jam eldonita de ni, kaj ni pretas
ankat estonte eldoni en la Interna-
cia Lingvo.

La proporcio de la ¢efaj lingvoj

Sajnas al eksterulo surpriza, tion mi

ne atendis.

La lingvaj bezonoj en la mondo al-
portas surprizon ofte ankal por ni.
Sed atiskultu interesan ekzemplon:
temas pri internacie kolektitaj ,ra-
portajoj” de éiuj éefurbaj arhivoj de
Eliropo, rilate al urbhistoriaj doku-
mentoj. Tiun volumon, lai komisio
de Unesko, redaktas kaj eldonas
CORVINA, okaze de la Barcelona
Europa Konferenco. Pri la lingvo de
siaj tekstoj é¢iuj arhivoj mem decidis,
kaj montrigis, ke nur 17 ¢efurboj
prezentis anglan tekston, 11 arhivoj
elektis por si la francan.

En internaciaj librofoiroj, ekzemple
en Lejpcigo, centmiloj da novaj el-
donajoj konkuras. En tiaj cirkon-
stancoj kiel povas vojon rompi por
si malgranda nacio, kiel la hun-
gara?

Surbaze de la jam akirita prestigo.
ni seréas konvenajn rimedojn. Ek-
sterlandaj renomaj eldonejoj volonte
kunlaboras kun ni por komuna el-
dono de altkvalitaj, ilian publikon
interesantaj libroj. Per komunaj for-
tostre¢oj — mi aludas ankal la alt-
nivelan tradukon — estas preparataj
tiuj libroj por atingi la plej bonan
kvaliton, kaj same okazas pri la
distribuado. El ¢. 25 landoj jam pres-
kal 200 eldonejoj datire kunlaboras
kun ni je tiaj ,kunproduktajoj”, kiuj
faras jam la trionon de nia produk-
to. Kun Londona kaj Novjorka eldo-
nejoj ni eldonis tiamaniere la ko-
respondadon de Béla Bartdk, kaj
samtiel verkon de alia fama kompo-
nisto, Zoltan Koddly pri la hungara
muzikfolkloro.

La bela aspekto, la teknike alta
kvalito devas esti certe necesa kon-
di¢o, precipe ¢e la artlibroj.

E¢ nepra kondi¢o! Malgral zorgoj
presejaj — via eldonagado havas an-
kat tiajn, éu ne? — ni tamen suk-
cesas tiurilate: niaj libroj akiris in-
ternaciajn premiojn pro sia tipogra-
fiado, libroarta plenumo. Komune
kun Oxford Univ. Press ni eldonis —
rapide gi elerpigis — la pompe
ilustritan 600-pagan volumon de
Hoffer—Fél: Hungara popola arto.
Same brilkolore presita estas la altni-
vela, tamen populare guebla, angla-

lingva Hungara folkloro de Balassa—
Ortutay, baldat germane eldonota.
La esperantistoj konas niajn etajn
foto-librojn pri Budape$to, Balatono,
same la libron ,,Hungario sur bildoj”.

Probable la hungara literaturo es-
tas la plej grava programo de
CORVINA?

Certe tre grava, tamen gi ampleksas
nur malpli ol 10,-jn en nia varia
abundo. La granda parto apartenas
ja al la artoj: belartoj, meti-artoj,
folkloro, muziko. La Arta anatomio
de Jené Barcsay igis furora libro, kiu
aperis en 8 lingvoj — angle jam en
12 eldonoj, krome france, itale, sve-
de, ktp. — entute en 300 mil
ekzempleroj! Kelkaj universitatoj
uzas gin kiel lernolibron. Ankat
aliaj branéoj akiras elstarajn sukce-
sojn. La ,Majstro de gastronomio”
de Elek Magyar aperis jam en 27
lingvoj, en kelkaj gi atingis jam dek
eldonojn pliampleksigitajn, rondcife-
re 600 mil ekzemplerojn! Du Nobel-
premiitoj, Miguel Angel Asturias kaj
Pablo Neruda verkis literaturan gast-
ronomian ,gvidlibron” kun titolo Ni
gustumis Hungarion — krom la ori-
ginala hispana gi aperis jam en 5 ling-
voj. Kaj tio ne estas kuriozajo, same
kiel la bona merkato de la hungaraj
Saklibroj, ekzemple pri la mondéam-
pion-kandidato, grandmajstro Por-
tisch.

.

Nuntempe ne estas facila tereno
en la mondo por klasikuloj. Kiel
statas do pri la hungara klasika li-
teraturo?

Mi devas konsenti generale; tamen
malgrat ¢io ni klopodas trovi rime-
dojn por konigi al la internacia pub-
liko niajn plej eminentajn ver-
kistojn. Viaj legantoj bonSance havis
eblecon ekkoni verkojn de Pet6fi,
Ady, Attila Jozsef, Zsigmond Moéricz,
Gyula Krady kaj aliajn grandulojn.
Ili aperas datlire, ankau en kolektoj.
Baldau aperos sub titolo ,Gewalt-
marsch” (streéita mar$o) poemoj de
Miklés Radnéti, kiun murdis fadistoj
je fino de la milito. Markus Bieler,
svisa protestanta pastoro tradukis
ilin germanen; li lernis la hungaran
lingvon por gui nian poezion.



En la originala latina kun franca tra-
duko ni eldonas la poemojn de la
mezepoka hungara poeto Janus Pan-
nonius.
De 12 jaroj ni aperigas internacian
beletran jarlibron ARION, kiu enha-
vas plurlingve hungarajn poemojn,
novelojn, teatrajojn, ankati tiujn de
alilandaj verkistoj kun hungara tra-
duko. Diverslandaj eminentaj verkis-
toj kunlaboras al tio vere sukcese.
Konvenas ankal la antologia formo:
en dek mil ekzempleroj aperis an-
tologio de hungaraj teatrajoj franc-
lingve. La Hungara Lirika Antologio
— kun la Novjorka Columbia Press
— ricevis seriozajn lalidojn divers-
flanke.

Kaj la infanlibroj?
Pro ilia humura-eduka enhavo, an-
kali pro la kolorpompa bildaro ili
atingis mirindan famon. Centmiloj
de la ORA 1x1 kaj ETA ABOCO por
la 3—4 jaruloj pruvas tion, kaj an-
kati aliaj en multaj lingvoj igis ege
popularaj. Same la infanlibro-serio
de Janikovszky—Réber — legebla
ankail en Esperanto — estas alte Sa-
tata en multaj landoj.

Cu la scienco kaj la historio havas

ankaii gravan lokon inter la eldo-

najoj de CORVINA?
Kvankam ni ne estas scienca eldo-
nejo — tiun rolon plenumas ¢Eefe la
Eldonejo Akademia — ni celas an-
kali eldonon de historiaj, literatur-
historiaj, politikaj, sociologiaj temoj,
precipe en la angla, germana, franca
kaj hispana lingvoj. Brila biografio
de Gyula Illyés pri Petdfi aperas
germane, ankau biografio pri Attila
Jozsef, atendata jam en pluraj lan-
doj. Alia speco estas la religio-his-
torio de prof. Istvan Hahn, al la
hispanlingva verko de Salvador
Bueno pri la kvinjarcentaj interrila-
toj de Latin-Ameriko kaj Hungario.
Delikatajo estos franclingva antolo-
gio de la finno-ugra poezio praa, ki-
un tradukis franca profesoro de la
Sorbonne. Venontjare ni eldonos post
la germana ankali angle kaj france
la hungaran literaturhistorion de
prof. Klaniczay, same literaturan
krestomation de la hungara 18-a jar-
cento. Pri vivo kaj mondo de filozofo
Georgo Lukdcs aperos lia verko plur-
lingve, kaj laste mi lasis, kvankam
neniel lastgradan, la verkon de Pe-
téfi: Johano la Brava — kiun la es-
perantistaro jam havas en bonega
traduko de Kalocsay.

Ervin Fenyvesi

Karl Pov

Oni povus etikedi 1979 jaro de ri-
pozo kaj retrospektivo por nia origi-
nala literaturo. Unu romano, unu ro-
maneteca vojaglibro, du poemaroj
kaj fasketo da verkoj pli beletristi-
kaj ol beletraj: entute 11 originala-
joj iel literature atentindaj.

Plej atentinda estis memorlibro
kaj analizo de verkisto neesperanta,
kiu estis tamen inter la plej gravaj
fruaj amikoj de Esperanto (amikeco,
kies sekvoj ne estis tute favoraj por
la lingvo en tiu epoko): Leo Tolstoj:
La homo, la verkisto kaj la reformis-
to de Victor Lebrun. Ci tiu verko ne
havas pretendojn al objektiveco. La
atlitoro, kiu forpasis mallonge post la
eldono de sia verko en 1979, estis in-
tima persona amiko kaj diséiplo de
la maljuna Tolstoj, el kio sekvas, ke
la libro estas signifa aldono al la ek-
zistantaj esplormaterialoj pri la au-
toro de Anna Karenina kaj Milito
kaj paco. La vivon de Tolstoj Lebrun
montras — prave — nur tiom, kiom
gi tuSigis kun lia propra. La pensa-
don de Tolstoj 1li ame elmontras por
ke leganto povu mem vivi plene laii
gi, kiel ja faris Lebrun.

La romano Kara diablino de Doug-
las P. Boatman estas multe pli vigla
ol lia pli frue aperinta La nekonata
konato (1932), kvankam la politika
naiveco de la intrigo suspektigas, ke
gi estis verkita en la sama periodo.
La rakontanto estas unu el tiuj bo-
nintencaj senkulpuloj, kiuj tiel ofte
rolis kiel aventurromana heroo tiu-
tempe. Amikino lia kun diversaj mi-
rigaj parapsifiaj kapabloj lin impli-
kas en internaciajn mahinaciojn. La
intenco de la atlitoro estas ne pli ol
distra, kaj li ne malsukcesas, malg-
ral ioma eksmodeco de iuj elemen-
toj kaj kelkaj lingvaj neglatajoj.

Celojn distran kaj edukan havas Ku-
metaiia, la filo de la gangalo de Ti-
bor Sekelj, verko 8ajne atitobiografia
pri aventuroj en sovaga regiono de
Brazilo, kie la alitoro amikigas kun
la juna indiano Kumetata, kiu
instruas pri la vivkutimoj tatigaj
por la medio. Kiel éiam, la attoro
bone eluzas sian kapablon kapte ra-
konti.

Pluraj eldonajoj, kiujn aperigis Li-
na Gabrielli sub la marko Plejado,
enhavis tekstojn Esperantan kaj na-
cilingvan. Sia nova poemaro Viven-
do estas ne nur du- sed plur-lingva.

La kurtversaj, emociplenaj poemoj

Esperanta literaturo
en 1979

aperas kun jen itala, jen pola, jen
angla, jen ankorau alilingva traduko,
¢iu farita de amiko de la atitorino.
Jam tiu lingva karnavalo faras la
volumon interesa. La poemoj mem
estas simplaj kaj neprofundaj, sen
rigida verstehniko.

Sesdek jarojn de poeziajoj (1918—
1977) kolektas Gutaro de Avoto. (A
W. Thomson). Ci tie regas rimo.
ritmo kaj, en la plej sukcesaj eroj,
sprito. Ankau al la poetiko Avoto fa-
ras kontribuon per sia ampleksa
"Postskribo’, en kiu li i. a. defendas
la fiksforman poemon, kiun tiel mul-
taj hodialtiaj poetoj neglektas.

En 1978 renaskigis la longe (de
post 1936) dormintaj Internaciaj
Floraj Ludoj de Katalunujo, kaj en
la posta jaro aperis la antologio de
tiu literatura konkurso. 18aj Interna-
ciaj Floraj Ludoj enhavas ses poe-
mojn kaj tri diverskarakterajn pro-
zajojn, el kiuj lastaj plej impresas
la amuza novelo de la nelacigebla
Bernard Golden. Estas hontige kons-
tati, ke la relative malgrandskalaj
IFL sukcesis eldoni sian jaran kaje-
ron, kontraste al la Belartaj Konkur-
soj de UEA. Konsentite, ke ne éiu
peco en la kolekto havas eternan va-
loron, sed la eldono de tia libreto es-
tas almenaui same kuragiga al la ver-
kemo, kiel eventualaj monpremietoj.

Per siaj Du intervjuoj Reinhard
Haupenthal sondas la mensojn de ni-
aj literaturaj titanoj inter- kaj post-
militaj, Kalman Kalocsay kaj Willi-
am Auld. Oni trovas la hungaron an-
korali pli diskreta ol necesas pri la
identeco de Peter Peneter, la skoton
malpli diskreta ol konvenas al vic-
prezidanto de UEA kiam temas pri
liaj opinioj rilate difinitan prezidin-
ton de tiu organizajo kaj rilate la
estontecon de nia lingvo. Ambau in-
tervjuoj estas ege valoraj, ne nur
pro la intervjuatoj sed ankau pro la
klera kaj lerta intervjuanto.

Tiu skota titano cetere kontribuis
sian Enkonduko en la originalan li-
teraturon de Esperanto. Li rezistas la
emon al ¢ionmencia kvazatukataloga-
do, kiun oni trovas ¢ée iuj similaj stu-
doj, kaj metas la fokuson al tiuj ver-
kistoj kaj verkoj, Kkiujn 1li trovas
efektive merithavaj. Se ne éiun opi-
nion oni konsentas, oni konscias al-
menat, ke tiun opinion donas unu el
la plej jugkapablaj kaj vaste legintaj
anoj de nia komunumo.

Ankoral pli specifan celon havas
Vilmos Benczik €e sia Libro de ro-
manoj. Li tie okupigas pri la ses ro-
manoj de la unuaj du homoj, Kiuj
romanis originale nialingve, Henri
Vallienne (1854—1908) kaj H. A. Luy-
ken (1864—1940). La libro adekvate
resumas la enhavon de tiuj verkoj,
kiuj estas plejparte apenad plu tro-
veblaj, kaj donas kelkpagan elCerpa-
jon el Ciu. Laboro lalidinda, sed estas
domage, ke krom en dupa@a antal-
parolo, kritikisto tiel kompetenta kiel
Benczik — neglektas kritiki. Mankas
e¢ fonaj biografiaj notoj pri la du
verkistoj. Ni esperu, ke la libro ins-
piros reeldonon de la du romanegoj
de Vallienne, la unua (Kastelo de
Prelongo) simple €ar §i estis la unua,
la dua (Cu li?) €ar §i efektive restas
gis hodial la plej bona pure pordist-
ra romano iam verkita en Esperan-
to.

Miyamoto masao estas konata kiel
homo kun fortaj opinioj, kaj li ilin
montras Sarkasme kaj entuziasme en
tiutitola esearo. Vocoj tiel severe rip-
rocaj, kiel tiu de Miyamoto en ekz.
‘Jen ekzemplo de senutila recenzo’
kaj ’Kia estas la neltralismo de Ivo
Lapenna kaj lia kompanio?’ malofte
sin formulas tiel klare. Oni ne aten-
du ¢Ci tie opiniojn facile digesteblajn.
La mensa furago de pensanto tiel in-
dividua kiel Miyamoto havas ofte
amaran guston, sed tio ne faras @in
malpli nutra. Vilmos Benczik kontri-
buas utilan postparolon, 'Miyamoto,
herezulo el Oriento’.

Fernando de Diego estas nuntempe
nia plej konata tradukisto el la his-
pana lingvo, Kkies literaturo devus
multe pli amplekse reprezentigi en la
lingvo internacia. En 1977 aperis la
plena Don Quijote en lia Esperantigo.
Pro tiaj kvalifikoj, lia studo Pri Es-
peranta tradukarto meritas legon de
Ciu, kiu interesigas pri la temo. Oni
atentu tamen, ke de Diego reprezen-
tas ekstreme naturalisman skolon de
la tradukarto, kun sekva insisto pri
abunda kreado de neologismoj kiel ri-
medo por redoni €iun nuancon de la
originalo. Al alia skolo apartenis Ka-
be, kies tradukojn draSas de Diego
Sed dubindas, ¢u La faraono baldal
¢esos roli kiel modelo por nia prozo.

Ni iru pli konkrete al la traduka
kampo, kie en 1979 aperis 24 libroj el
14 lingvoj, el kiuj 2 neeliropaj (€Cina,
japana).

Kiel kutime, lali libronombro ven-
kas super Ciuj aliaj la angla; same
kutime, pri tio respondecas grand-
parte skotoj, kvaropanoj, Auld Kkaj
Rossetti.

William Auld esperantigis la unu-
an kanton de la nefinita eposa
majstroverko de Lordo Bajron, Don
Johano, formfidele tra 222 stancoj.
En §i, la naiva heroo, edukita lal pat-
rine diktita programo al kiu mankis
la biologio kaj aliaj amore sugestiaj
temoj, renkontas sian unuan amon
kaj rapide klerigas tiufake. La poemo
estas bela satiro, ¢efe pri la pudoro

kaj hipokrito, kiuj €Cirkalias seksrila-
tojn en la homa socio, sed flanke
ankal pri la religio, la literaturo, di-
versaj samtempuloj de la altoro,
kaj, ne malplej grave, la eposa genro
mem.

Same virtuozan laboron faris Reto
Rossetti ¢e la teksto de la farsa ope-
ro La piratoj de Penzanco de. W. S.
Gilbert, al kiu muzikon aldonis Ar-
thur Sullivan. Tia verko plena je
vortludoj kaj humuraj aludoj al di-
versaj apartajoj de la tiutempa Ang-
lujo fortimigus multajn, sed Rossetti

sin montras egala al la defio. La
historio pri la orfo, kiu farigis me-
tilernanto inter piratoj, estas et

alskultebla en iom primitive regist-
rita resuma versio sur kaseto. La tu-
to iam prezentigu sceneje en tefinike
konvenaj kondicoj!

Kris Long, lalreato de pli da kon-
kursoj ol eblas memori (i. a. la In-
ternaciaj Floraj Ludoj supre menci-
itaj), eldonis en 1979 tri kajerojn
forme modestajn sed enhave ri¢ajn,
kun poemoj de la lirikema Edward
Thomas (simple Poemoj), Kiu €iuver-
se transdonas sian amon al la angla
kamparo; Emily Dickinson (Vulka-
ne), unu el la plej gravaj poetoj en
la historio de la usona literaturo, kiu
kun la modesteco, kiun Sia kulturo al
Si trudis, publikigis dum sia vivo tri-
kvar poemojn; kaj Wallace Stevens
(Ferio en realo), €i-jarcenta usonano
kun gusto por vortludoj kaj metafi-
ziko. Estus utile, se Long sercus el-
doniston, kiu povus doni al liaj ad-
mirindaj laboroj pli indan formon,
se ne paroli pri pli alta eldonkvanto
(la tri kajeroj aperis en respektive
200, 300 kaj 150 ekzempleroj).

Tradukoj el la Cefia eldonitaj en
1979 Suldigis al la jam en 1964 for-
pasinta Rudolf Hromada. Al la serio
‘Panoramo’ aldonigis Intima triptiko,
teha antologieto lia, Cefe poezia.
Bonvena estas la riceta elekto (sep
poemoj) el la verkoj de Frana $§ra-
mek, precipe 'Virino kaj la unika
vir’ kai 'Morto’. Aldonigas du Capit-
roj el la Riporto skribita en la pen-
dumila maS$o, kiu cetere trovis ple-
nan Esperantigon kiel aparta libro.
Temas pri postmorte eldonitai me-
morajoj de Julius Fucik, kontratfaSis-
ma Jurnalisto mortinta en la kon-
centrejo Ravensbrlck, pri kiu la ver-
ko Eefe temas.

PIV difinas Mal Zedong 'poeto
kaj Statestro’. Helpon jugi la prave-
con de tiu vicordo donas la Poemoj
de Mal, kiuj en bele bindita absur-
de malmultekosta volumeto (tri gul-
denoj ¢e UEA) estas certe la bona-
Ceto de la jaro.

Multaj aludoj al la €inaj historio
kaj tradicioj malhelpas tujan kom-
prenon en multaj lokoj, des pli ke la
poemoj, ¢u rekte ¢u simbole, ofteri-
latas al eventoj okazintaj dum la vi-
vo de la alitoro — eventoj, en kiuj li
mem grave rolis. La komprenon
multe helpas abundaj notoj. Grandan

dankon al la tradukintoj, kiuj kun la
bedatrinde kutima modesto de Cinaj
esperantistoj, estas anonimaj.

Pluraj Esperantaj junularaj ren-
kontigoj de la lastaj jaroj inkluzi-
vis laborgrupon pri traduko de As-
teriks la gallo, de Goscinny (teksto)
kaj Uderzo (desegno). Oni utiligis
amaseton da diverslingvaj eldonoj,
de la franca originalo §is tradukoj al
la angla, la nederlanda, la islanda
ktp. La apero de la libro en 1979 estas
merito Cefe de Fred de Geus Kkiel
instiginto kaj Thierry Lelogeais, kiu
koherigis la diversajn tradukprovojn
al sprita kaj unueca tuto. (Tio postu-
lis iom ampleksan mencion &i tie, €ar
la libro mem mencias nur, ke la la-
boron plenumis Tnternacia Traduk-
rondo’, kies anoj anonimas ¢inmo-
deste). Larezulto estas pli bona, ol eb-
lis atendi, Car la Sercoj estas ne simple
lativortaj tradukoj el la franca, sed
tute Esperantaj ekvivalentoj de la
originalaj Sercoj, bazitaj en niaj Es-
perantaj movado kaj tradicio. Ek-
zemple — aj, sed tro juke tentas la
deziro Cion elciti. Legu mem ¢€i tiun
belan koloran komikson, en kiu As-
teriks, Obeliks kaj Miraklomiks bra-
ve rezistas kontrali la Romia Impe-
rio. 'Grandan Asteriks-Volumon I’
sekvu baldat G. A.-V. II.

Georgo Langran’ donas sian trian
tradukon de moderna franca dramo,
La fatomal8ino de Jan Kokto’. Same
kiel la du pli fruajn, € tiun li tra-
dukis ne por aldoni libron al niaj
bretoj, sed por provizi materialon al
la teatra trupo Tespa, kies prezenton
provu trafi €iu kulturkonscia espe-

rantisto. La traduko montrigas tre
bona, malgral diversaj problemoj,
kiujn Langran§’ interese klarigas

postparole, pri la uzita lingvajo. Kok-
to” sekvas Sofoklon, rakontante la vi-
von de Edipo, kiu nescie mortigas la
patron kaj edzinigas la patrinon. La
dramo plej sukcesas tie, kie §i paro-
dias la konatan historion, en la unu-
aj du el la kvar aktoj.

Han Riner estas verkisto, kiu me-
tas la propran liberecanan filozofion
en la buSon de aliaj per pasti¢oj al
biografiaj romanoj. Tion ni vidis
jam €e La kvina evangelio, kie Riner
tiucele utiligis Jesuon, kaj ¢e La in-
genia hidalgo Miguel Cervantes. Per
La veraj interparoladoj de Sokrato
li sekvas tiun ludon, atribuante la
verkon al 'Antisteno la bastardo’, kKiu
provas korekti la misprezentojn de
la Sokrataj ideoj postlasitajn de la
abomeninda Platono.

La attentikaj ideoj kongruas ankal
kun tiuj de la tradukinto, Elgeno
Lanti. Kvankam la formo estas im-
pertinenta, la verko estas facile le~
gebla kaj guebla.

Vintra vojago estas romantika kaj
lirika poemciklo de Wilhelm Miller,
por kiu la forte impresita Franz
Schubert poste komponis muzikon.
Kajero kun la poemciklo, el la ger-
mana tradukita de Mad Mevo, ape-
ris Cefe kiel helpilo al spektantoj de



